
          Хуралдааны тэмдэглэлийн агуулга  1 

            Хуралдааны товч тэмдэглэл:  2-22 

            Хуралдааны дэлгэрэнгүй тэмдэглэл:   23-145 

1.“Байнгын хорооны даргыг сонгох тухай” Улсын Их Хурлын тогтоолын төсөл  25-30 

2.Хөрөнгө оруулалтын банкны тухай хуулийн төсөл болон хамт өргөн мэдүүлсэн 
хуулийн төслүүд /Улсын Их Хурлын гишүүн Б.Жавхлан нарын 18 гишүүн 
2016.12.28-ны өдөр өргөн мэдүүлсэн, эцсийн хэлэлцүүлэг/ 

 
30-45 

3.“Нүүрсний экспорт, тээвэрлэлттэй холбоотой асуудлаарх Ерөнхий хяналтын 
сонсголын тайлантай холбогдуулан авах арга хэмжээний тухай” Улсын Их 
Хурлын тогтоолын төсөл /Эдийн засгийн байнгын хороо боловсруулсан, анхны 
хэлэлцүүлэг/ 

 
45-66 

4.Хууль баталсантай холбогдуулан авах арга хэмжээний тухай” Улсын Их 
Хурлын тогтоолын төсөл  /Уул уурхайн бүтээгдэхүүний биржийн тухай хуулийн 
төсөлтэй холбогдуулан боловсруулсан, эцсийн хэлэлцүүлэг/ 

 
66-72 

5.“Орхоны хөндийд хот байгуулах тухай” Улсын Их Хурлын тогтоолын төсөл 
/Засгийн газар 2023.01.03-ны өдөр өргөн мэдүүлсэн, анхны хэлэлцүүлэг/ 

 72-73 

6.Зөрчил шалган шийдвэрлэх тухай хуульд нэмэлт, өөрчлөлт оруулах тухай 
хуулийн төсөл /Засгийн газар 2022.09.29-ний өдөр Монгол Улсын 2023 оны 
төсвийн хуулийн төсөлтэй хамт өргөн мэдүүлсэн, анхны хэлэлцүүлэг/ 

 
73-78 

7.Ажиллах хүчний шилжилт хөдөлгөөний тухай хуульд нэмэлт, өөрчлөлт 
оруулах тухай хуулийн төсөл  /Засгийн газар 2023.01.09-ний өдөр өргөн 
мэдүүлсэн, хэлэлцэх эсэх/ 

 
78-90 

8.Нийгмийн даатгалын ерөнхий хуулийн шинэчилсэн найруулгын төсөл болон 
хамт өргөн мэдүүлсэн хуулийн төслүүд /Засгийн газар 2023.01.09-ний өдөр өргөн 
мэдүүлсэн, хэлэлцэх эсэх/ 

 
90-116 

9.Нийгмийн даатгалын сангаас олгох тэтгэврийн тухай хуулийн шинэчилсэн 
найруулгын төсөл болон хамт өргөн мэдүүлсэн хуулийн төслүүд /Засгийн газар 
2023.01.09-ний өдөр өргөн мэдүүлсэн, хэлэлцэх эсэх/ 

 
117-135 

10.Нийгмийн даатгалын сангаас олгох тэтгэмжийн тухай хуулийн шинэчилсэн 
найруулгын төсөл болон хамт өргөн мэдүүлсэн хуулийн төслүүд /Засгийн газар 
2021.10.15-ны өдөр өргөн мэдүүлсэн, хэлэлцэх эсэх/ 

 
135-138 

11.Нийгмийн даатгалын сангаас олгох үйлдвэрлэлийн осол, мэргэжлээс 
шалтгаалсан өвчний тэтгэвэр, тэтгэмж, төлбөрийн тухай хуулийн шинэчилсэн 
найруулгын төсөл болон хамт өргөн мэдүүлсэн хуулийн төслүүд /Засгийн газар 
2021.10.15-ны өдөр өргөн мэдүүлсэн, хэлэлцэх эсэх/ 

 
138-140 

12.Хувийн нэмэлт тэтгэврийн тухай хуулийн төсөл болон хамт өргөн мэдүүлсэн 
хуулийн төслүүд /Засгийн газар 2021.10.15-ны өдөр өргөн мэдүүлсэн, хэлэлцэх 
эсэх/ 

 
140-145 

хорооноос гаргасан санал, дүгнэлтийг Улсын Их Хурлын гишүүн Б.Бейсен нар 
танилцуулав. 
 

Илтгэл болон Байнгын хорооны санал, дүгнэлттэй холбогдуулан Улсын Их 
Хурлын гишүүдээс асуулт, санал гараагүй болно. 
 

Г.Занданшатар: Байнгын хорооны саналаар Нийгмийн даатгалын сангаас олгох 
тэтгэмжийн тухай хуулийн шинэчилсэн найруулгын төсөл болон хамт өргөн мэдүүлсэн 
хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналыг дэмжье 
гэсэн санал хураалт явуулъя.   
 
 Зөвшөөрсөн:              24 
 Татгалзсан:  18 
 Бүгд:   42 
 57.1 хувийн саналаар Байнгын хорооны санал дэмжигдлээ.  
 

Нийгмийн даатгалын сангаас олгох тэтгэмжийн тухай хуулийн шинэчилсэн 
найруулгын төсөл болон хамт өргөн мэдүүлсэн хуулийн төслүүдийг үзэл баримтлалын 
хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Нийгмийн бодлогын 
байнгын хороонд шилжүүлэв.  

 
Уг асуудлыг 19 цаг 00 минутад хэлэлцэж дуусав. 
 
Арван нэг.Нийгмийн даатгалын сангаас олгох үйлдвэрлэлийн осол, мэргэжлээс 

шалтгаалсан өвчний тэтгэвэр, тэтгэмж, төлбөрийн тухай хуулийн шинэчилсэн 
найруулгын төсөл болон хамт өргөн мэдүүлсэн хуулийн төслүүд /Засгийн газар 
2021.10.15-ны өдөр өргөн мэдүүлсэн, хэлэлцэх эсэх/ 
 

Хэлэлцэж буй асуудалтай холбогдуулан Улсын Их Хурлын гишүүн, Хөдөлмөр, 
нийгмийн хамгааллын сайд Т.Аюурсайхан, Хөдөлмөр, нийгмийн хамгааллын яамны 
Төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын 
дарга А.Хишигбаяр, мөн газрын ахлах шинжээч Б.Гэрэлсайхан, С.Орхон, Нийгмийн 
даатгалын бодлогын хэрэгжилтийг зохицуулах газрын дарга Б.Батжаргал, Нийгмийн 
даатгалын ерөнхий газрын Бодлогын хэрэгжилт, судалгааны газрын дарга Ц.Ганцэцэг, 
мөн газрын Санхүү бүртгэлийн газрын дарга Б.Даваахүү нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн газрын дарга      
Г.Агар-Эрдэнэ, мөн газрын Зөвлөхүүдийн албаны зөвлөх М.Отгон, Байнгын хорооны 
асуудал хариуцсан хэлтсийн дарга Д.Энхбат, мөн хэлтсийн Нийгмийн бодлогын байнгын 
хороо хариуцсан ахлах зөвлөх Б.Цогзолбаяр нар байлцав. 
 

Төслийн үзэл баримтлалын талаарх илтгэлийг Хөдөлмөр, нийгмийн хамгааллын 
сайд Т.Аюурсайхан, хуулийн төслийг хэлэлцэх эсэх талаарх Нийгмийн бодлогын байнгын 
хорооноос гаргасан санал, дүгнэлтийг Улсын Их Хурлын гишүүн Б.Жаргалмаа нар 
танилцуулав. 
 

Илтгэл болон Байнгын хорооны санал, дүгнэлттэй холбогдуулан Улсын Их 
Хурлын гишүүдээс асуулт, санал гараагүй болно. 
 

Г.Занданшатар: Байнгын хорооны саналаар Нийгмийн даатгалын сангаас олгох 
үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай 

ХУРАЛДААНЫ ТОВЧ ТЭМДЭГЛЭЛ

хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг 
үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт 
явуулъя.   
 
 Зөвшөөрсөн:              24 
 Татгалзсан:  17 
 Бүгд:   41 
 58.5 хувийн саналаар Байнгын хорооны санал дэмжигдлээ.  
 

Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан 
өвчний тэтгэвэр, тэтгэмж, төлбөрийн тухай хуулийн шинэчилсэн найруулгын төсөл болон 
хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэхийг 
дэмжсэн тул анхны хэлэлцүүлэгт бэлтгүүлэхээр Нийгмийн бодлогын байнгын хороонд 
шилжүүлэв.  

 
Уг асуудлыг 19 цаг 08 минутад хэлэлцэж дуусав. 
 
Арван хоёр.Хувийн нэмэлт тэтгэврийн тухай хуулийн төсөл болон хамт өргөн 

мэдүүлсэн хуулийн төслүүд /Засгийн газар 2021.10.15-ны өдөр өргөн мэдүүлсэн, хэлэлцэх 
эсэх/ 
 

Хэлэлцэж буй асуудалтай холбогдуулан Улсын Их Хурлын гишүүн, Хөдөлмөр, 
нийгмийн хамгааллын сайд Т.Аюурсайхан, Санхүүгийн зохицуулах хорооны дарга 
Д.Баярсайхан, мөн хорооны Даатгалын газрын даргын албан үүргийг түр орлон гүйцэтгэгч 
З.Батболд, Үнэт цаасны газрын ахлах мэргэжилтэн А.Нинжин, Хөдөлмөр, нийгмийн 
хамгааллын яамны Төрийн нарийн бичгийн дарга Г.Өнөрбаяр, мөн яамны Бодлого, 
төлөвлөлтийн газрын дарга А.Хишигбаяр, мөн газрын ахлах шинжээч Б.Гэрэлсайхан, 
С.Орхон, Нийгмийн даатгалын бодлогын хэрэгжилтийг зохицуулах газрын дарга 
Б.Батжаргал, Нийгмийн даатгалын ерөнхий газрын Бодлогын хэрэгжилт, судалгааны 
газрын дарга Ц.Ганцэцэг, мөн газрын Санхүү бүртгэлийн газрын дарга Б.Даваахүү нар 
оролцов. 
 

Хуралдаанд Улсын Их Хурлын Тамгын газрын Хууль, эрх зүйн газрын дарга      
Г.Агар-Эрдэнэ, мөн газрын Зөвлөхүүдийн албаны зөвлөх Б.Мажигсүрэн, М.Отгон, 
Байнгын хорооны асуудал хариуцсан хэлтсийн дарга Д.Энхбат, мөн хэлтсийн Нийгмийн 
бодлогын байнгын хороо хариуцсан ахлах зөвлөх Б.Цогзолбаяр нар байлцав. 
 

Төслийн үзэл баримтлалын талаарх илтгэлийг Хөдөлмөр, нийгмийн хамгааллын 
сайд Т.Аюурсайхан, хуулийн төслийг хэлэлцэх эсэх талаарх Нийгмийн бодлогын байнгын 
хорооноос гаргасан санал, дүгнэлтийг Улсын Их Хурлын гишүүн Ц.Идэрбат нар 
танилцуулав. 
 

Илтгэл болон Байнгын хорооны санал, дүгнэлттэй холбогдуулан Улсын Их 
Хурлын гишүүн Ш.Адьшаа, Ц.Туваан нарын тавьсан асуултад Санхүүгийн зохицуулах 
хорооны дарга Д.Баярсайхан, Хөдөлмөр, нийгмийн хамгааллын яамны Нийгмийн 
даатгалын бодлогын хэрэгжилтийг зохицуулах газрын дарга Б.Батжаргал нар хариулж, 
тайлбар хийв. 

 
Улсын Их Хурлын гишүүн Б.Бейсен үг хэлэв. 

саналаар санал дэмжигдлээ. Төслүүдийг 
хэлэлцэх нь зүйтэй гэж гишүүдийн олонх 
үзсэн тул төслүүдийг үзэл баримтлалын 
хүрээнд хэлэлцэхийг дэмжсэнд тооцсон 
анхны хэлэлцүүлэгт бэлтгүүлэхээр 
Нийгмийн бодлогын байнгын хороонд 
шилжүүлж байна. 

 
19.00 цаг 

 
Арван нэг.Нийгмийн даатгалын сангаас 
олгох үйлдвэрлэлийн осол, мэргэжлээс 

шалтгаалсан өвчний тэтгэвэр, 
тэтгэмж, төлбөрийн тухай хуулийн 
шинэчилсэн найруулгын төсөл болон 

хамт өргөн мэдүүлсэн хуулийн төслүүд 
/Засгийн газар 2021.10.15-ны өдөр өргөн 

мэдүүлсэн, хэлэлцэх эсэх/ 
 

Нийгмийн даатгалын сангаас олгох 
үйлдвэрлэлийн осол, мэргэжлээс 
шалтгаалсан өвчний тэтгэвэр, тэтгэмж, 
төлбөрийн тухай хуулийн шинэчилсэн 
найруулгын төсөл болон хамт өргөн 
мэдүүлсэн хуулийн төслүүдийг хэлэлцэх 
эсэх асуудлыг хэлэлцэнэ. Хууль 
санаачлагчийн илтгэлийг Хөдөлмөр, 
нийгмийн хамгааллын сайд Төмөрбаатарын 
Аюурсайхан танилцуулна. Индэрт урьж 
байна. 

 
Т.Аюурсайхан:  Улсын Их Хурлын 

дарга, эрхэм гишүүд ээ, 
 
Нийгмийн даатгалын сангаас олгох 

үйлдвэрлэлийн осол, мэргэжлээс 
шалтгаалсан өвчний тэтгэвэр, тэтгэмж, 
төлбөрийн тухай хуулийг 1994 онд 
баталснаас хойш 28 жилийн хугацаанд 
шимтгэл төлөх зардал гаргах, урьдчилан 
сэргийлэх асуудлаар уг хуульд 4 удаагийн 
нэмэлт, өөрчлөлт орсон. Үйлдвэрлэлийн 
ослыг бүртгэх, хяналт тавих, осолд 
өртсөн болон мэргэжлээс шалтгаалсан 
өвчний улмаас хөдөлмөрийн чадвараа 
алдсан даатгуулагчид эрүүл мэндийн нөхөн 
сэргээх үйлчилгээ үзүүлэх замаар 
хөдөлмөрийн чадварыг сэргээж, 
хөдөлмөрийн зах зээлд эргүүлэн оруулах, 
үйлдвэрлэлийн ослоос урьдчилан сэргийлэх 
үйл ажиллагааг боловсронгуй болгох, 

мэдээллийн нэгдсэн сан бүрдүүлэх зэрэг 
асуудлуудыг шийдвэрлэх шаардлага 
тавигдаж байна.  

 
Хуулийн төсөлд үйлдвэрлэлийн 

ослын улмаас учирсан хохирлыг арилгах, 
хэвийн үйл ажиллагааг сэргээх зорилгоор 
сул зогссон хугацаанд болон хөдөлмөрийн 
чадвар алдсаны тэтгэвэр тогтоолгосон 
ажилтнаа тохирсон ажлын байраар 
хангасан тохиолдолд шимтгэлийн 
чөлөөлөлт үзүүлэхээр тусгасан. Мөн 
даатгуулагчийг үйлдвэрлэлийн осол, 
мэргэжлээс шалтгаалсан өвчнөөс 
урьдчилан сэргийлэх зорилгоор урьдчилан 
сэргийлэх арга хэмжээний зардлын 
төлбөрийг нэмэгдүүлж, даатгалын 
сангийн тухай тухайн жилийн шимтгэлийн 
орлогын 2 хувиас илүүгүй байхаар 
тусгасан. Хөдөлмөрийн чадвараа алдсан 
тэтгэвэр авагчид протез, ортопедын 
жишиг үнийг баримтлан эхний удаа зуун 
хувиар, дараагийн удаа 50 хувиар тооцон 
Даатгалын сангаас хариуцаж байсныг 3 
жил тутам зуун хувиар хариуцаж байхаар 
хуулийн төсөлд тусгасан. Үйлдвэрлэлийн 
осол, мэргэжлээс шалтгаалсан өвчнөөс 
урьдчилан сэргийлсэн хөдөлмөрийн аюулгүй 
байдал, эрүүл ахуйн нөхцөлийг сайжруулсан 
ажил олгогчид шимтгэлийн хөнгөлөлтийг 3 
жилд 10 хувиар тооцож үзүүлдэг байсныг 
15 хувь болгон нэмэгдүүлсэн.  

 
Нийгмийн даатгалын сангаас олгох 

үйлдвэрлэлийн осол, мэргэжлээс 
шалтгаалсан өвчний тэтгэвэр, тэтгэмж, 
төлбөрийн тухай хуулийн шинэчилсэн 
найруулгын төсөлтэй уялдуулан 3 хуульд 
нэмэлт, өөрчлөлт оруулах юм.  

 
Улсын Их Хурлын дарга, эрхэм 

гишүүдээ, 
 
Хуулийн төслийг хэлэлцэх эсэхийг 

шийдвэрлэж өгөхийг та бүхнээс хүсье. 
Анхаарал тавьсанд баярлалаа. 

 
Г.Занданшатар: Төслийн талаарх 

Нийгмийн бодлогын байнгын хорооны 
санал, дүгнэлтийг Улсын Их Хурлын 

ХУРАЛДААНЫ ДЭЛГЭРЭНГҮЙ
 ТЭМДЭГЛЭЛ

гишүүн Бадарчийн Жаргалмаа 
танилцуулна. Индэрт урьж байна. 

 
Б.Жаргалмаа:  Улсын Их Хурлын 

дарга, эрхэм гишүүд ээ, 
 
Монгол Улсын Засгийн газраас 2021 

оны 10 дугаар сарын 15-ны өдөр Улсын Их 
Хуралд өргөн мэдүүлсэн Нийгмийн 
даатгалын сангаас олгох үйлдвэрлэлийн 
осол, мэргэжлээс шалтгаалсан өвчний 
тэтгэвэр, тэтгэмж, төлбөрийн тухай 
хууль болон хамт өргөн мэдүүлсэн хуулийн 
төслүүдийн хэлэлцэх эсэх асуудлыг 
Нийгмийн бодлогын байнгын хороо 2023 
оны 01 дүгээр сарын 10-ны өдрийн 
хуралдаанаараа хэлэлцлээ.  

 
Хууль санаачлагч үйлдвэрлэлийн 

ослын улмаас учирсан хохирлыг арилгах, 
хэвийн үйл ажиллагааг сэргээх зорилгоор 
сул зогссон хугацаанд болон хөдөлмөрийн 
чадвар алдсаны тэтгэвэр тогтоолгосон 
ажилтнаа тохирсон ажлын байраар 
хангасан тохиолдолд шимтгэлийн 
чөлөөлөлт үзүүлэхээр тусгасан. Мөн 
даатгуулагчийг үйлдвэрлэлийн осол 
мэргэжлээс шалтгаалсан өвчнөөс 
урьдчилан сэргийлэх зорилгоор урьдчилан 
сэргийлэх арга хэмжээний зарлалтын 
төлбөрийг нэмэгдүүлж Даатгалын сангийн 
тухай сангийн тухайн жилийн шимтгэлийн 
орлогын 2 хувиас ихгүй байхаар, 
хөдөлмөрийн чадвараа алдсан тэтгэвэр 
авагчид протез, ортопедын жишиг үнийг 
баримтлан эхний удаа зуун хувиар 
дараагийн удаа 50 хувиар тооцон 
даатгалын сангаас хариуцаж байсныг 3 
жил тутамд зуун хувиар хариуцаж 
байхаар хуулийн төслийг боловсруулсан 
байна. 

 
Хуулийн төсөл батлагдсанаар улсын 

төсөвт нэмэлт ачаалал үүсэхгүй, 
үйлдвэрлэлийн осолд өртсөн болон 
мэргэжлээс шалтгаалсан өвчний улмаас 
хөдөлмөрийн чадвараа алдаж, хөгжлийн 
бэрхшээлтэй болсон даатгуулагчид эрүүл 
мэндийн нөхөн сэргээлтийн үйлчилгээ 
үзүүлэх замаар хөдөлмөрийн зах зээлд 
бэлтгэх, тэдний нийгмийн баталгааг 

хангах нөхцөл бүрдэнэ. Түүнчлэн ажил 
олгогчид шимтгэлийн хөнгөлөлт, 
чөлөөлөлт үзүүлэх шалгуур үзүүлэлт 
тодорхой болж үйлдвэрлэлийн ослыг 
судлан бүртгэх, хяналт тавих, ослоос 
урьдчилан сэргийлэх мэдээллийн нэгдсэн 
сан бүрдэнэ гэж хууль санаачлагчид үзсэн 
бөгөөд хуулийн төслийг D-парламент.мн 
сайтад байршуулж иргэд олон нийтийн 
саналыг авч эхэлсэн болно.  

 
Байнгын хорооны хуралдаанаар 

хуулийн төслийг хэлэлцэх үед Улсын Их 
Хурлын гишүүн Жаргалмаа Монгол Улсад 
протез, ортепедийн үйлдвэрийн өнөөгийн 
нөхцөл байдал ямар хэмжээнд байгаа, 
хүний нөөцийн талаарх асуултыг асууж, 
хариултыг авлаа. Улсын Их Хурлын гишүүн 
Бейсен хүнд хортой нөхцөлд ажиллаж 
байгаа хувийн уурхайн ажилчдын НДШ-ийг 
ажил олгогчид нь төлөхгүй байгааг 
анхаарах, орон нутаг дахь хөгжлийн 
бэрхшээлтэй иргэд болон хүүхдүүдийн 
сургалтын байрны орчин нөхцөлийг 
сайжруулах, төсөв хөрөнгийг нэмэгдүүлэх 
талаар саналаа хэлсэн болно.  

 
Нийгмийн даатгалын сангаас олгох 

үйлдвэрлэлийн осол, мэргэжлээс 
шалтгаалсан өвчний тэтгэвэр, тэтгэмж, 
төлбөрийн тухай хуулийн шинэчилсэн 
найруулгын төсөл болон хамт өргөн 
мэдүүлсэн хуулийн төслүүдийг Байнгын 
хорооны хуралдаанд оролцсон гишүүдийн 
олонх нь буюу 60 хувийн саналаар үзэл 
баримтлалын хүрээнд хэлэлцэхийг дэмжсэн 
болно. 

 
Улсын Их Хурлын эрхэм гишүүд ээ, 
 
Нийгмийн даатгалын сангаас олгох 

үйлдвэрлэлийн осол, мэргэжлээс 
шалтгаалсан өвчний тэтгэвэр, тэтгэмж, 
төлбөрийн тухай хуулийн шинэчилсэн 
найруулгын төсөл болон хамт өргөн 
мэдүүлсэн Нийгмийн даатгалын сангаас 
олгох үйлдвэрлэлийн осол, мэргэжлээс 
шалтгаалсан өвчний тэтгэвэр, тэтгэмж, 
төлбөрийн тухай хууль хүчингүй болсонд 
тооцох тухай, Хөдөлмөрийн аюулгүй 
байдал, эрүүл ахуйн тухай хуульд өөрчлөлт 

оруулах тухай, Төрийн хяналт шалгалтын 
тухай хуульд өөрчлөлт оруулах тухай 
хуулийн төслүүдийн хэлэлцэх эсэх талаарх 
Нийгмийн бодлогын байнгын хорооны 
санал, дүгнэлтийг хэлэлцэн шийдвэрлэж 
өгөхийг та бүхнээсээ хүсье. Анхаарал 
хандуулсанд баярлалаа. 

 
Г.Занданшатар: Ажлын хэсгийн 

гишүүд ажил, албан тушаал, овог нэр 
өмнөх хуулийн төсөл дээр уншсан ажлын 
хэсэг нэг адил. Хууль санаачлагчийн илтгэл 
болон Байнгын хорооны санал, дүгнэлттэй 
холбогдуулж асуулт асуух Улсын Их 
Хурлын гишүүд байна уу? Алга байна. 
Дэмжсэн, дэмжээгүй үг хэлэх гишүүн 
байна уу? Содномын Чинзориг гишүүн үг 
хэлэх юм уу, хэлэхгүй юм уу? За. Одоо 
Байнгын хорооны саналаар Нийгмийн 
даатгалын сангаас олгох үйлдвэрлэлийн 
осол мэргэжлээс шалтгаалсан өвчний 
тэтгэвэр, тэтгэмжийн төлбөрийн тухай 
хууль, тэтгэвэр, тэтгэмж, төлбөрийн 
тухай хуулийн шинэчилсэн найруулгын 
төсөл болон хамт өргөн мэдүүлсэн 
Нийгмийн даатгалын сангаас олгох 
үйлдвэрлэлийн осол, мэргэжлээс 
шалтгаалсан өвчний тэтгэвэр, тэтгэмж, 
төлбөрийн тухай хууль, хууль хүчингүй 
болсонд тооцох тухай, Хөдөлмөрийн 
аюулгүй байдал, эрүүл ахуйн тухай хуульд 
өөрчлөлт оруулах тухай, Төрийн хяналт 
шалгалтын тухай хуульд өөрчлөлт оруулах 
тухай хуулийн төслүүдийг үзэл 
баримтлалын хүрээнд хэлэлцэх нь зүйтэй 
гэсэн саналын томьёоллоор санал хураалт 
явуулна. Санал хураалт. 58.5 хувийн 
саналаар санал дэмжигдлээ. Төслүүдийг 
хэлэлцэх нь зүйтэй гэж гишүүдийн олонх 
үзсэн тул төслүүдийг үзэл баримтлалын 
хүрээнд хэлэлцэхийг дэмжсэнд тооцон 
анхны хэлэлцүүлэгт бэлтгүүлэхээр 
Нийгмийн бодлогын байнгын хороонд 
шилжүүлж байна. 

 
19.08 цаг 

 
Арван хоёр.Хувийн нэмэлт тэтгэврийн 
тухай хуулийн төсөл болон хамт өргөн 

мэдүүлсэн хуулийн төслүүд /Засгийн газар 

2021.10.15-ны өдөр өргөн 
мэдүүлсэн, хэлэлцэх эсэх/ 

 
Хувийн нэмэлт тэтгэврийн тухай 

хуулийн төсөл болон хамт өргөн мэдүүлсэн 
хуулийн төслүүдийн төслүүдийг хэлэлцэх 
эсэх асуудлыг хэлэлцэнэ. Хууль 
санаачлагчийн илтгэлийг Хөдөлмөр, 
нийгмийн хамгааллын сайд Төмөрбаатарын 
Аюурсайхан танилцуулна.  

 
Т.Аюурсайхан: Улсын Их Хурлын 

дарга, эрхэм гишүүд ээ,  
 
Алсын хараа 2050 Монгол Улсын 

урт хугацааны хөгжлийн бодлого, Монгол 
Улсын Засгийн газрын 2020-оос 24 оны үйл 
ажиллагааны хөтөлбөр.../үг тасрав/ 

 
Г.Занданшатар: Тогтохсүрэн 

даргаа. 
 
Т.Аюурсайхан: Төрөөс тэтгэврийн 

шинэчлэлийн талаар баримтлах бодлогод 
заасан зорилтыг хэрэгжүүлэх, иргэд олон 
эх үүсвэрээс тэтгэвэр авах боломжийг бий 
болгох зорилгоор Хувийн нэмэлт 
тэтгэврийн тухай хуулийн төслийг 11 
бүлэг 60 зүйлтэйгээр боловсруулж Засгийн 
газрын хуралдаанаар хэлэлцүүлж, дагалдах 
13 хуулийн төслийн хамт Улсын Их Хуралд 
өргөн мэдүүлсэн. Энэхүү хуулийн зорилт нь 
хувийн нэмэлт тэтгэврийн хөтөлбөр 
хэрэгжүүлэх, хувийн нэмэлт тэтгэврийн 
хуримтлал үүсгэх, тэтгэврийн 
хуримтлалаас хөрөнгө оруулалт хийх, 
хувийн нэмэлт тэтгэвэр олгох, тэтгэвэр 
өвлүүлэх мэдээллийн сан бүрдүүлэх, хяналт 
тавих, талуудын эрх ашгийг хамгаалахтай 
холбоотой харилцааг зохицуулна. Хувийн 
нэмэлт тэтгэврийн үйл ажиллагаанд сайн 
дурын шимтгэлд суурилсан бүрэн 
хуримтлалын байх, үйл ажиллагаа засаглал 
ил тод байх, санхүүгийн тогтвортой, бие 
даасан, найдвартай байх, өвлөгддөг байх 
зарчмыг баримтлан ажиллахаар хуулийн 
төсөлд тусгалаа.  

 
Хуулийн төсөл боловсруулах ажлын 

хүрээнд олон улсын зөвлөх баг байгуулсан 
ажлын хэсэг 10 удаа хуралдаж, Хөдөлмөр, 


